
A chathaoirligh, a Theachtaí Dalla, a Sheanadóirí, a chomhchainteoirí, ‘s a dhaoine uaisle. Is 

mise Liam Ó Muirí ó Choláiste Áth a’Chóiste agus is mór an onóir dom labhairt libh go léir 

inniu. I saol na linne, is fíor a rá gur mhaith le hÉirinn, agus a muintir, sochaí 

uilechuimsitheach a chothú. Is é an sainmhíniú dar liomsa, ar shochaí uilechuimsitheach ná, 

sochaí ina mbíonn na deiseanna agus na príbhéidí céanna ag gach éinne. Sochaí gur cuma le 

héinne cén dath tú, cad as duit, cén cúlra eacnamaíochta nó sóisialta atá agat, cén cumas 

acadúil atá agat, nú cén gnéas thú. Ach faraoir, cé go mbraithim go bhfuil feabhas tagtha ar 

chúrsaí le blianta beaga anuas in Éirinn, tá bóthar fada againn fós chun sochaí 

uilechuimsitheach a bhaint amach. Inniu ba mhaith liom mo bhuairt faoin: easpa seirbhísí do 

dhaoine faoi mhíchumas; seirbhísí sláinte intinne; saol na mban in Éirinn; agus ciníochas 

agus seineafóibe inár sochaí a phlé. 

 

A dhaoine uaisle, tá ‘fhios ag gach mac máthar in Éirinn nach bhfuil ár seirbhísí do dhaoine 

faoi mhíchumas sásúil ar chor ar bith! Tá sé le feiceáil ar fud na tíre! Ar dtús, féachfaimid ar 

ár ráta fostaíochta míchumais. Tá an ráta is measa san Eoraip againn! Níl ach 39% de 

dhaoine faoi mhíchumas fostaithe faraoir, i gcomparáid leis an meán Eorpach ag 51%. Anuas 

ar sin, níl an aire ghairmiúil atá ar fáil do roinnt daoine sásúil in aon chor. Tá fadhbanna le 

feiceáil sna scoileanna friesin. Tá a lán daltaí ó cheann ceann na tíre, le riachtanais breise, 

ach níl go leor ranganna speisialta sna scoileanna áitiúla nó spásanna i scoileanna speisialta. 

Cén fáth? Mar níl go leor múinteoirí agus cúntóirí sainriachtanais ann, agus níl dóthain 

pleanála déanta ag an rialtas is oth liom a rá. ‘Sí an chúis leis seo ná, an easpa infheistíochta 

ón rialtas agus easpa oiliúna bhunriachtanach ón Roinn Oideachais. Níl go leor oiliúint ag na 

cúntóirí sainriachtanais: i dteanga chomharthaíochta nó láimh, i mbraille, nó i láimhsiú 

sábháilte; agus fulaingíonn na daltaí mar gheall ar sin. A dhaoine uaisle, ní fhéidir a 

shéanadh go bhfuil sé seo úafásach! Is buncheart daonna é an t-oideachas, ach ní chuirtear 

ar fáil é do na dhaltaí faoi mhíchumas . 

 

Anois a dhaoine uaisle, caithfear a rá go bhfuil saol na mban inniu, níos fearr ná riamh. Inniu, 

tá níos mó deiseanna agus neamhspleáchas acu ná riamh. Tá rudaí ag dul i bhfeabhas go 

mall, ach tá sé soiléir go bhfuil go leor le déanamh againn fós. Mar thoradh ar an éagóir a 

tharla d’Aisling Murphy, bíonn a thuilleadh eagla ar mhná. Dar le Newstalk, deir 87% de 

mhná nach mothóidís sábháilte a bheith ag súil ina n-aonar sa dorchadas. Faigheann siad 

tráchtanna míchuí ó fhir agus bíonn siad sceimhlithe go ndéanfaí ionsaí, nú éigniú orthu, nó 

go ndúnmharófaí iad. Anuas ar sin tá sé an-dheacair gairm a thógáil nuair atá an tsíleáil 

ghloine ann fós. Tá costas ollmhór ar aire leanaí agus tá ganntannais seirbhísí ann chomh 

maith. Anuas ar sin táthar ag súil go bhfanfaidh siad sa bhaile chun aire a thabhairt don 

leanbh freisin. Agus a dhaoine uaisle, is mná iad mionlach na dTeachtaí Dála fiú - 23% de 



Theachtaí Dála maris eol daoibh go ró-mhaith! B’é 2021 nuair a fuair an chéad TD, bhur 

gcomhghleacaí an tAire McEntee, saoire máithreachais! Duirt sí go raibh sé dúshlánach an 

dá thrá a fhreastal mar “uaireanta go dtiteann freagrachtaí ar mhná ar bhealach difriúl ná ar 

fhir”. N’fheadar an bhful cur amach agaibh ar an seanfhocal “An tslat nuair a chruann le 

haois, is deacair í a shníomh ina gad.” ach dá gcuirfeá an cheist ar éinne cad ‘déarfaidís? Ta 

brón orm, ach bíonn an fhírinne searbh, agus creidim go láidir nach bhfuil go leor déanta ag 

an rialtas ar chor ar bith. 

 

A dhaoine uaisle, caithfear a rá nach bhfuil seirbhís sláinte intinne sásúil againn in Éirinn. Níl 

sé ceart ná cóir dos na daoine atá ag iarraidh úsáid a bhaint as na seirbhísí. Tá sé seo le 

feiceáil go háirithe do pháistí faoi mhíchumas i scoileanna. Mar a dúirt mé cheana níl go leor 

oiliúint ag a gcúntóirí sainriachtanais. Anuas ar sin, níl aon rochtain ag na daltaí ar theiripeoir 

saothair, theiripeoir cainte ‘s teangan, nó síciatraí. Níl go leor spáis i scoileanna do sheomra 

céadfaí agus níl an cóimheas múinteoirí is daltaí inghlactha ar chor ar bith! Chomh maith leis 

sin tá deacraíochtaí ollmhóra ag daoine ag iarraidh cabhair a fháil ó CAMHS. Tá géarchéim 

maidir lena liosta feithimh fada. Tá na páistí ag fanacht agus tá a dtuismitheoirí i ndeireadh 

na feide. Agus chun tarcaisne a chur i gceann na héagóra, níl an bhunoiliúint ar fáil dos na 

daoine atá ag obair le CAHMS! Braithimse uaireanta gur fusa a bheith ag fail réiteach ar chos 

tinn ná ar fhadhb mheabhairshláinte is oth liom a rá. Is ábhair machnamh é sin! 

 

Anuas ar sin a dhaoine uaisle, deirtear nach bhfuil aon rud cosúil leis an “céad míle fáilte” in 

Éirinn! Ach tá olc ollmhór gránna againn in Éirinn agus, ar an drochuair, tá sé ar an méadú: 

an ciníochas agus an seineafóibe. Le cúpla bliain anuas, is ag dul in olcas. Leis an méadú ar 

an inimirce, agus leis an gcogadh san Úcráin, chonaiceamar an t-ardú i neamhdais i gcoinn 

na n-inimircigh. Ach tá sé dodhéanta má thaispeánann na hÉireannaigh fuath i dtreo 

imiricigh, ní féidir é a bheith ina ghruth is ina mheadhg agat. “Conas?” a iarann sibh, bhuel, 

má fhéachaimid siar ar phar na staire go dtí an Gorta Mór, cad a rinneamar? Thógamar an 

bád bán go Meiriceá nó an Astráil. Agus inniu tá na daoine óga ag déanamh an rud céanna. 

Tríd ár stair, ba eisimircigh muid, agus inniu, is eisimircigh iad a lán des na hÉireannaigh. Níl 

sé ceart, cóir, ná cothrom go bhfuil daoine ag léiriú neamhdais dóibh. Agus thar gach ní eile, 

a leithéid de sheafóid níor chuala mé riamh! Da raghfá go dtí an t-oispidéal agus dá n’osclófá 

do shúile, d’fheicfeá gur inimircigh iad mórán de na haltraí agus dochtúirí inár dtír! Dá 

bhfágfadh gach inimireach an tír ar maidin, thitfeadh an tóin as ár seirbhís sláinte! Cá 

mbeimís gan iad? Caithfear dul i ngleic lefadhb na seineafóibe atá ag fás sa tír seo. Is olc an 

ghaoth nach séideann do dhuine éigin. 

 

Ar an iomláin a dhaoine uaisle, is léir go bhfuil go leor le déanamh againn mar thír chun 

sochaí uilechuimsitheach a thógáil. Tá fadhbanna fós ann maidir leis an easpa seirbhísí do 

dhaoine faoi mhíchumas, saol na mban in Éirinn, seirbhísí sláinte intinne, agus leis an 

gciníochas agus an seanafóibe. Ní féidir a shéanadh go bhfuil dul chun cinn an-dhearfach 

déanta againn ach is léir go bhfuil go leor fós le déanamh. A chathaoirligh, a theachtaí dála, 



a chomhcainteoirí agus a dhaoine uaisle, go raibh míle maith agaibh as ucht éisteacht liom 

inniu. 

 


